
1917 թվականի Հոկտեմբերյան ռևոլյուցիայով սկսվեց երկու հակադիր 
հասարակական սիստեմների՝ կապիտալիզմի և սոցիալիզմի պայքարի դարա-
շրջանը, սոցիալիստական ռևոլյուցիաների և ազգային ազատագրական ոևո-
լյուցիաների, իմպերիալիզմի խորտակման և դեպի կոմունիզմ ընթացող մարդ-
կության հաղթարշավի մեծ՛ դարաշրջանը։ 

Այն իր խորը կնիքը թողեց մարդկային մտքի և ստեղծագործության ամ-
բողջ հետագա ընթացքի վրա է 

Գրականությունն ու արվեստը ևս, ինչպես գաղափարախոսական ամեն մի 
արտահայտություն, ավելի խիստ սահմանագծմամբ կանգնում Էին երկու հա -
կագիր ճակատների վրա՝ հետադիմական ու առաջադիմական։ Մի կողմում այն 
արվեստագետներն Էին, որոնք ձգտում Էին շրջանցել շրջապատող կյանքը, 
չնկատել այն, և դրանով իսկ իրենց արվեստը ծառայեցնել հասարակական գի-
տակցության բթացման գործին է Մյուս կողմում նրանք, ովքեր ձգտում Էին 
իրենց արվեստը ծառայեցնել մարդկային կյանքի զարգացման, աշխարհի վե-
րափոխման գործին։ Սփյուռքահայ գրականությունն Էլ ունեցավ զարգացման 
նույն պրոցեսներըէ 

Սփյուռքահայ գրական նոր սերնդի ներկայացուցիչներից Էին ((Մենք» հան-
դեսի շուրջը համախմբված գրողները* Շ ահ ան Շ ահն ուր, Վազգեն Շուշան յան, 
Զավեն Որբունի, Բյուզանդ Թոփ ա լյան , Արշամ Տատրյան, Նիկողոս Սարաֆյան 
և ուրիշները։ Թե' քաղաքական իրենց հայացքներով, թե' գրական կարողու-
թյուններով, թե՚ ընդհանուր զարգացմամբ, տարբեր մակարդակի ու տարբեր 
խառնվածքների մարդիկ Էին նրանք։ Սակայն տարբեր որակի ու խառնվածքի 
այդ մարդկանց ստեղծագործության մեջ կար ընդհանուր մի գիծ, որը և, գոնե 
սկզբնական շրջանում, նրանց միավորել Էր հասարակական-գրական նույն ուղ-
ղության մեջ, դա՝ սեփական ճակատագրի և միևնույն հուզող հարցերի ընդ-
հանրությունն Էր, որ ընդգծվածորեն արտահայտվում Էր նրանց առաջին 
գործ երում է 

Մի սերունդ Էր այդ, որ սփյուռքահայ իրականության մեջ ստացավ <(անա-
պատի սերուֆդ» անունը։ Իր ճակատագրով և իր Հհիասթափություններով դա 
նույն պատերազմից վթարված և արևմտյան գրականության մեջ սկորած սե-
րունդ» կոչված երիտասարդությունն Էր, որի ընդհանուր հուսախաբությունը 
պատերազմից առավել խորանում Էր իր ազգային ողբերգությամբ։ Դա այն 
երիտասարդությունն Էր, որի մանկությունը թունավորված Էր թուրքական ահա-
վոր ջարդերով։ Շ ատերի պատանեկությունը անցել Էր որբանոցային անուրախ 
մթնոլորտում, իսկ երիտասարդությունն օտար երկնակամարների տակ, ան-
հյուրընկալ ու հաճախ թշնամական միջավայրում։ Հայրենի երկրի կարոտը 
և իրենց շրջապատող օտար ու անհյուրընկալ միջավայրը ծնում Էին նրանց մեք 

ծայրահեղ հուսահատություն և անկումի տրամադրություն , որն իր ուժեղ կնիքը 
պիտի դներ նրանց ստեղծած դրականության վրա։ 

Այդ սերնդի ամ են ա տաղանդավոր ներկայացուցիչը հանդիսացավ Վաղ դեն 
Շուշանյանը։ Իր պատմվածքներում, վիպակներում, օրագրային խորհրդածու-
թյուններում Վազգեն Շուշանյանը խոր հուզականությամբ պատմեց ((անապա-
տի» իր սերնդի դառը ճակատագիրը, նրա «մթին պատանություննն ու կյանքի 
ողբերգությունը г 

Վազգեն Շուշան յանի ամբողջ ստեղծագործությունը դաոնաց ած հոգու մի 
ճիչ Էր՝ հուսահատություն, ընդվզումի ու բողոքի կանչ։ Նրա հերոսների մեջ 
ուժեղ Է ապրելու տենչը. պատրաստակամություն կա կռվելու, պայքարելու հա-
նուն կյանքի, բայց նրանց անծանոթ են պայքարի ուղիները, նրանք չեն տես-
նում պայքարողների մեծ բանակը, չեն կարող միանալ այդ բանակին։ Ուստի 
և միայնակության դառը զգացումը սպանում Է նրանց մեջ ըմբոստության ոգին 
Լ նրանք հաճախ անձնատուր են լինում Էժան ագին սիրո հաճույքներին։ Սա-
կայն դրա կողքին Վազգեն Շուշանյանը խստորեն դատապարտել Է կապիտա-
լիստական իրականությունըէ նրա զզվելի բարքերը։ Նա ծանր ու դառը խոսքեր 
Է ասել մտավորական այն խավի նկատմամբ, որր ծառայում Է դրամատերերի 
դասին և «կը դյուրացնե իր մեղսակցությամբ» նրանց անազնիվ գործերը։ 

Մինչև 1932 թվականը Վազգեն Շուշանյանը ունեցավ խոտորումներ, հարեց 
ազգայնամոլ, ճղճիմ ու նեխված իրականությանը։ Սակայն ազատագրվելով 
երիտասարդական իր մոլորություններից, նա խստապես քննադատեց ու մեր-
կացրեց դաշնակցականն երի արատավոր ու կործանիչ Էությունը։ Հասկացավ, 
որ «արդարության ու նոր կյանքի խոստումը» <էՎլադիմիր Ւլյիչի ուղեղին մեջ Է»։ 

Նա մեծ հպարտությամբ Էր խոսում իր վերածնված հայրենիքի՝ Սովետա-
կան Հայաստանի մասինճ <г»..որ իր ապագան կկերտե իր и եփ ական ուժերով։ 
Ամեն ինչ ճիգ Է ու խոյանք ... ուր կյանքի իրական արժեքները պատվի են* *,)): 

Ղժբախտաբար նա չարժանացավ իր հայրենիքը տեսնելուն։ Կարճատև 
եղավ Վազգեն Շ ուշան յանի կյանքը։ 

1929 թ. Փարիզում համարյա միաժամանակ լույս տեսան ՀՀավեն Որբոլ-
նու ((Փորձո և Շահան Շահն ո ւրի сеՆահանջ առանց երգի» վեպերը։ 

Զավեն Որբունու (Էոքսուզյան ) վեպը նվիրված է հայրենի երկրից պոկված 
սփ յոսւքահայերի կյանքի նկարագրությանը։ Օտար միջավայրում մի կտոր հաց 
որոնելով է սկսվում հայ ընտանիքի քայքայումը, նրա բարոյական և հոգեկան 
անկումը։ Մերկ ացնելով կապիտալիստական իրականության գազանային էու-
թյունը, նրա դասակարգային հակասություններն ու անտագոնիզմը , Հավեն Որ-
բունին չի տեսնում, սակայն, այդ դրությունից դուրս գալու որևէ ելք, նա անօգ-
նականորեն միայն արձանագրում է դրության ողբերգությունն ու անելանելիու-
թյունը։ Սրա մեջ է Զ» Որբունու վեպի թուլությունը։ Վեպը կաղում է նաև իր 
կաոուցվածքի և գեղարվեստական վարպետության տեսակետից։ 

Միանգամայն այլ էր Շահան Շահնուրի «Նահանջ առանց երգի» վեպի 
հանգամանքը։ Արտա հա, տելով սփյուռքահայ այդ սերնդի անհ ուս ութ յան տրա-
մադրությունները միաժամանակ դա խիստ պրոբլեմս։յին մի երկ է՝ լայն ընդհան-
րացումներով ու արդիական։ Այն տագնապ է ձուլման և ապազգայնացման 
վտանգին ենթակա հայ երիտասարդության ճակատ ագրի վերաբերյալ։ Այդ երի՛ 
տասարդությունը նահանջում է առանց երգի, առանց խնդության։ Նա հաս՛ 
տատ քայլերով դեպի անխուսավ։ելի կործանում է ընթանա մ։ Վեպն ընդունվեւ/ 

որպես ահազանգ, որը գործի է կոչում հանուն այգ երիտասարդության փրկու-
թյան։ 

1933 թ, Շ ահ ան Շահնուրը հրատարակեց ((Հա րա լեղն եր ու դավաճանությու-
նը)) պատմվածքների ժողովածուն, ուր նա հանգում է այն մտքին, որ գաղթաշ֊ 
խարհի հայությունը կգտնի իր փրկության ճպմփան, երբ ազատագրվի «դաշ-
նակցության թույնիցև երբ բացվեն նրա առա շ Հայաստանի դռները։ Սա ար-
դեն մի քայլ առաջ է ((Նահանջ առանց երգի» գրքի հոռետեսության համեմա-
տությամբ։ Դժբախտաբար, ծանր հիվանդությունր մշտապես մահճակալին է 
գամել տաղանդավոր գրողին, նա երկար տարիներ այլևս ոչինչ լբտեղծեց։ 
Վերջին տարիներին Շահնուրր նորից հանդես է եկել, բայց արդեն որպես ֆրան֊ 
սադիր հեղինակ՝ Արսեն Լյուբեն կեղծանունով։ Ֆրանսերեն լեզվով նա հրա-
տարակել է բանաստեղծությունների երկու ժողովածու (1946 և 1951 թթ*) ե 
արձակ էջերի մի ժողովածու (1956 թ՛)* Վերջին գործը արժանացել է ֆրան и ա -
գիր օտարազգի արձակագիրների Ռիվարոլի մրցանակին։ 

Անհրաժեշտ է այստեղ նշել նաև հետևյալ ուշագրավ հանգամանքը. 
XIX գարի երկրորդ կեսի և XX դարի ամբողջ առաջին քառորդի հայ հասարա-
կայնությանը, ինչպես և գրական գործիչներից շատերին, հուզող կենտրոնա-
կան հարցը եղել է հայ ա զգային-ազատագրական պայքարի, նրա մեջ մաս-
նակցող ուժերի, այդ պայքարի տակտիկայի ու մեթոդների հարցը։ Գոյություն 
ունեցող վեճերում երկրորդական տեղ չէր գրավում, իհարկե, նաև դաշնակցու-
թյան, նրա արկածախնդրական գործունեության ու կործան արար դերի գնա-
հատականի հարցը։ Բնական է, այդ ամենը պիտի հուզեին նաև «Մենքի» շուրջը 
խմբված երիտասարդությանը։ 

Հայրենի երկրից վռնդված ու արտասահմանում ծվարած կովկասահայ 
դաշնակցական լիդերները իրենց հուշերում, հոդվածներում և հրապարակային 
ելույթներում կաշվից դուրս էին գալիս պատմության առաջ արդարացնելու 
կամ փառաբանելու իրենց նախորդ կործանարար գործունեությունը։ Մասնա-
վորապես նրանք ամեն միջոց գործադրում էին հեղափոխական ռոմանտիկայի 
փառքի պսակով զարդարելու բացարձակապես արկածախնդրական ու իրենց ար-
դյունքներով շատ ողբերգական հայդոժլային ու կամավորական շարժումները։ 
Սակայն շատ հեռու լինելով կոմունիստ ական մտայնությունից, հաճախ Լհատ-
կապես սկզբնական շրջանում) թշնամական դիրք ունենալով դեպի այդ շար-
ժումը, ((Մենքի)) առաջադեմ երիտասարդների մի մասը կարողացավ ճիշտ կողմ-
նորոշում ունենալ դեպի դաշնակցությունր և խիստ քննադատական մոտեցում 
ցուցաբերել դեպի նրա անցյալն ու ներկան։ 

Եր огՊայնուզլըները» պատմվածքում Շահան Շահնուրր գեղարվեստական 
մեծ վարպետությամբ ու համոզչականությամբ պոկում է «հեղափոխական ռո-
մանտիկայի ու հերոսականության» պսակը կամավորական շարժման ееհերոս-
ների»ճ Ծորդ իք ո րոտ։?անն երի» վրայից, ցույց տալով, թե ինչպես երբեմն այդ 
շարժման մասնակիցներր կատարել են հակաժողովրդական ու հակամարդկա • 
յին, անասնական արարքն եր։ 

Փա ստորեն ((Մենքի*՝ երիտասարդների գրական այգ երկերը տուժած սերնդի 

ներկայացուցիչների ընդվզումի մի արտահայտությունն են ընդդեմ իրենց 

ապիկար ու դավաճան ղեկավարների և նրանց խաբեբայական ու դատարկ խոս-

տումների։ Ղեկավարների ու տուժածների՝ երիտասարդ սերնդի միջև հասու-

նացող կոնֆլիկտի մի արտահայտությունն էին այդ գործերը։ 

Սակայն այգ ըմբոստությունը, վերջին հաշվով պասսիվ, կրավորական 
բնույթի է, տիրապետողը այնտեղ ավելի զգացմունքներն են քան միտքը։ Գի-
տակցականը խորապես զիջում Է զգայականի առջև։ Վազգեն Շուշանյանը պի-
տի դուրս գար դաշնակցության շարքերից, պիտի քննադատեր քաղաքական 
այդ արկածախնդիրներին, սակայն պիտի մնար միայնակ ըմբոստի դերում, 
առանց գտնելու այն ուժը, որը կարող Էր հակադրվել սփյուռքահայ ազգայնա-
մոլ շարժումին։ Այդ պատճառով Էլ նրա պայքարը չ\Էբ կարող տալ ցանկալի 
արդյունքներ և նրան պիտի մղեր հուսահատության գիրկը։ 

«Մենքիտ) շարժումին անմիջապես չի մասնակցել, բայց նույն «անապատի 
սերունդի» գրականության տիպիկ ներկայացուցիչներից է նաև Հրաչ Զարդար-
յանը, որն իր ստեղծագործության մեջ կյանքը դիտում է մռայլ գույներով և 
ոչ մի լուսո կամ հույսի շող չի տեսնում այնտեղ։ Եր մտածողությամբ էլ նա 
շատ հեռու մնաց առաջադեմ մտայնությունից։ Սակայն ի պա տիվ իրեն պետք 
է ասել, որ վերջին շրջանում նա կարողացավ հասկանալ ու ճիշտ զն ահ ատել 
Հոկտեմբերյան ռևոլյուցիայի առաջատար դերը մարդկության ու հայ ժողովրդի 
ճակատագրի համար։ ԾՄարդուն պատմությունը, երկրակնդի վրա,— գրում է 
Հ, Հարդար յանը,— կը բաժանվի երկու ավագ գլուխն երու,— 

Մինչև հոկտեմբեր, 1917 
Եվ 1917, Հոկտեմբերեն հետո... 

Ու խղճի տեր որևէ հայ, ուր ալ ըլլա, մինչև սպառումը ժամանակներուն, 
հավետ անփոխարինելի երախտապարտությամբ միայն կրնա անդրադառնալ 
ռուս առաջադեմ հանճարի այս հաղթանակին, որուն կը պարտի իր կյանքը, 
կյանքը իր ժողովրդին, կյանքը իր մշակույթին, կյանքը հայ անունին ու նաև 
... կարելիությունը իր պատմական առաքելության)>։ 

* * 
* 

1930 թ. հունիսին Միսաք Ման ուշյանի և Ա, Ս Լ մայի նախաձեռնությամբ 
Փարիզում կազմակերպվում է «Ֆրանսահայ նորագույն գրողների ընկերությու-
նը», որը լույս է ընծայում «Ջանք» պարբերականը։ Այս սփյուռքահայ գրա-
կան զարթոնքի մի այլ արտահայտությունն էր։ 

«Ջանքի» երիտասարդությունը գաղափարական և գեղարվեստական իր 
հայացքներով հիմնովին տարբերվում էր «Մենքի» երիտասարդությունից։ Հու՛-
սահատությունն ու ան ուրախ իրականությունը չէր նետում այս երիտասարդու-
թյանը դեպի հոռետեսության գիրկը* 

Երիտասարդների այդ խումբր գրականության մեջ կատարած իր առաջին 
քայլերից հարեց դրական այն առաջադեմ ուղղությանը, որի ներկայացուցիչ-
ները գիտակցում էին գրողի դերն ու դիրքը ժողովրդի կյանքում։ . 

Ակ տիվ վերաբերմունք դեպի կյանքը՝ ահա նրանց նշանաբանը։ Այդ ակ -
աիվ վերաբերմունքն էլ մղում էր նրանց դեպի պայքար։ Հստակ էր դարձնոսէ 
նրանց քաղաքական հայացքները։ 

Դեռ դարիս и կղբին, պրոլետ արական հեղափոխության շարժման սկզբնա-
վորման առաջին իսկ տարիներին հայ գրականության մեջ առաջացել Էր այդ 
շարժման գազափարաբանության ազդեցությամբ զարգացող հեղափոխական 
նոր գրական հոսանքը, որը գլխավորում Էին բոլշևիկ հրապարակախոս-գրակա-
նագետներ Ստեփան Շահում յանը, Սուրեն Սպանդար յանը, բոլշևիկ-բանա-
ստեղծ Հակոբ Հակոբյանը։ 

Բանվոր դասակարգի հեղափոխական պայքարի տրամադրություններն էին 
արտահայտում որոշ չափով նաև Շուշանիկ Կուր ղին յանր, Ղանին լ Վարուժանը, 
•Ռուբեն Սևակը և ուրիշները։ 

Առաջադիմական գրականության այդ առողջ ավանդները նոր ուժով հնչե-
ցին և նոր սոցիալիստական որակ ստացան Հոկտեմբերյան Մեծ ռևոլյուցիայի 
առաջին իսկ տարիներին։ Հակոբ Հակոբյանը, Վահան Տերյանը, Եղիշե Տարեն-
ցը հանդիսացան սոցիալիստական նոր գրականության առաջին հիմնադիրները 
հայ իրականության մեջ։ Այդ նոր գրականության առողջ ավանդներով զարգա-
ցավ ամբողջ սովետահայ գրականությունը։ 

ւ՚րական այդ նոր ուղղության հետևությամբ էր իր առաջին գրական վհատ 
քայլերն սկսում «Զանքի» դրական այս սերունդը։ 

«Ջանք:0 ամսագրիք Մ• Մանուշյանի և Ա• Սեմայի հիմնած ((Նորագույն 
գրողներու ընկերության» առաջին քայլերը, ինչպես և իրենց այգ տարիների 
ստեղծագործությունը շատ երերուն Էին, տարտամ, գրված Էին զգալիորեն պա-
կաս գրական վարպետությամբ։ Սակայն կարևորն ու Էականը, հենց առաջին 
քայլերից, նրանց առողջ արմատներն Էին, որ արդեն մոտակա տարիներին, 
՛նշանակալից զարգացում ստացան։ 

1935 թ. Մի и աք Ման ուշյանը հիմնում Է իր խմբագրությամբ ((Զանգու)) 
բանվորական թերթը, իսկ Ա• Սեմանճ ((Մշակույթл գրական հանդեսը։ Ղա 
•Ֆրանսիայում դեմոկրատական ու բանվորական շարժման հզոր վերելքի տարի-
ներին Էր, երբ ժողովրդական ճակատր կարողացել Էր միավորել երկրի բռլոր 
դեմոկրատական ու առաջադեմ ուժերը ընդդեմ հետադիմության ուժերի։ 

Ւրենց գրական գործունեության առաջին իսկ Քա1լերից Մանուշյանն ու 
Ս եմ ան վստահ ու տիրաբար հաստատում են սփյուռքահայ ռևոլյուցիոն նոր 
պոեզիայի հիմքերը։ Միսաք Մանուշյանն իսկական ռևոլյուցիոն տրիբուն Էրէ 
Որպես բոցաշունչ հրապարակախոս, իր կյանքի մեծ մասը նա նվիրաբերում Է 
ռևոլյուցիոն գաղափարների .պրոպագանդին։ Նա բանաստեղծություններ քիչ 
Էր գրում, բայց այդ սակավաթվի մեջ Էլ ուժգնորեն հնչում Է ռևոլյուցիոն մար-
ւոիկի ձայնը, որ ժողովրդական մասսաներին զգոնության Է կոչում։ Իր բանաս-
տեղծություններում նա պայքարի Է մղում ֆաշիստական խավարամոլության, 
կապիտալիստական շահագործման դեմ, վստահությամբ պրոպագանդում Է 
Լոմունիզմի պայծառ գաղափարն երր։ 1933 թ. 9*. Ղիմիտրովին նվիրված իր 
բանաստեղծության մեջ նա գրում Էր» 

Երբ քեզի նման կան անզուգական մարտիկներ հզոր, 
Պայքարն ընչազուրկ մեր դասակարգին ընդդեմ կամակոր, 
Հարստահարող ու. միշտ գիշակեր կապիտալիզմին, 
Անպայման կառնե կոմունիստական կյանքի լույս դափնին՛ք 

Եր բանաստեղծություններում Մանուշյանը գովերգել Է բանվորների ազ-
նիվ ու համեստ աշխատանքը, գործազուրկների անլուր տառապանքներն ու 
ըմբոստություեը, նրանց պայքարը հանուն սոցիալական արդարությանէ 

Ուշագրավ Է Միսաք Մանուշյանի վերաբերմունքը դեպի հայրենասիրու-
թյան հավերժական մոտիվը։ Հայրենիքի կարոտը սփյուռքահայ գրողներից 

I Միսաք Մ ան ուշյան, Ւմ երգը, Երևան, ՀայպեաՀրաա, 1955, Էշ 74։ 

շատերին հաճախ մղել է ազգայնամոլության և նեղ ազգայնականությանւ Մի -

и աք IГան ուշ յանը շատ շեր մ հայրենասեր էր, սակայն երբեք նրա մոտ այգ մո-

տիվը հիվանդագին բնույթ չի սաացել։ Ընդհակառակը, գաղութահայ աշխա-

տավորությանը նվիրված իր <гԱրթուն կեցեք» բանաստեղծության մեջ նա զգու-

շացնում է ազգայնամոլության թույնի վտանգից, բացատրելով, որ այդ թույնը՝ 

<гի շահ իր եսին» սերմանողները աշխատավորության դասակարգային թշնամի-

ներն են, որ ազգամիջյան <гցեղայինւ> ատելություն սերմանելու ճանապարհով, 

ուզում են ջլատել բանվոր դասակարգի ինտերնացիոնալ համախմբվածության 

ուժերը։ 

Առաջադեմ, ռևոլյուցիոն մոտիվներ էր արտ ահ այտում իր ստեղծագործու-

թյան մեջ նաև Աա Սեման., նա կոմունիստ չէր. իր ստեղծագործության շատ վաղ 

շրջանում արտահայտել է նաև որոշ հուսահատական տ րա մա դրությունն Ьрг 

Սակ այն հետագայում նա մեկընդմիշտ ազատվեց ամեն տեսակի անկումայ-

նությունից և պայծառ ապագայի ձգտումը դարձավ նրա միակ հավատ ո հան-

գանակը։ 

Կբարձրանա սրտես վեր ու կհպվի հոգիիս 

Մանկութենես հուշ մը հին, բայց չի հուզեր հիմա զիս՛ 

Քանզի նոր կյանքն է ձըգած արմատներն իր սիրտս խոր*։ 

1936 թ, նա հրատարակեց ((Զրահավոր գարուն» խորագրով բանաստեղ-

ծությունների իր ժողովածռւն, որտեղ գովերգում է ստրկացածների պայքարը 

հարստահարիչների դեմ, կոչ անում գրականությունը դարձնել լավագույն կյան-

քի համար մղվող պայքարի զենք՝ մերժելով արվեստն արվեստի համար տե-

սության ջատագովներին։ 

Նա շատ ջերմ սիրով կապված էր իր նոր հա յր են իքին ՝ Սովետական Հայաս-

տանին, դատապարտել է նրա բոլոր թշնամիներին, այդ թվում նաև դաշնակ -

ցականների ազգակործան գործունեությունը։ 

Ա. Սեման բոցաշունչ տողեր է նվիրել իսպանական ժողովրդի՝ իր ազա-

տության համար ֆաշիզմի դեմ վարած հերոսական պայբարին։ 

Առհասարակ նրա ստեղծագործությունը նոր շրջանում ուղղված է եղեր 

սոցիալական անարդարության և բռնակալության դեմ։ Անգամ պատմական 

թեմային դիմելիս նա պատմությունը ծառայեցրել է ազատատենչ իր գաղա-

փարների քարոզին, ինչպես аՇամիրամ՝» ողբերգության մեջ։ 

Մ. Ման ուշյանի և Ա. Սեմայի խմբին հետագայում հարեց նան. Լասը (Լուի-

զա Ասլան յանը )։ 

Նրա պատմվածքները, ինչպես և 1936 թ. լույս տեսած ((Հարցականի ուղի-

ներովь վեպը խորապես տ ոգորված են հասարակական առաջադեմ գաղաւի ար-

ներով։ Նա կծու հումորով ծաղրում է և իրան ահայ և ֆրանսահայ քաղքենինե-

րին, ռուսական սպիտ ակ գվարդիականներին ամեն տեսակի իշխանների ու. 

կոմսերի, որ խղճուկ վտ արան դու կյանք վարելով Փարիզի տականքների մեջ, 

խեղկատակ զառանցանքներով երազում են իրենց նախկին փառքի վերականգն-

ման մասին։ 

Նա Սովետական Հայաստանի պայծառ իրականության մեջ է տեսնում 

սփյուռքահայ զանգվածների փրկության ուղին/ Լուիզա Ասլան յանի հերոսներդ 

2 Ա. Սեմ ա, ՀՀրահավոր ղ արուն, Փարիզ, 19361՛ 

հանձին Սովետական Հայաստանի, տեսնում են իրենց վերածնված հայրենիքը, 

ուր և վերադառնում են, որպեսզի նոր կյանք սկսեն։ 

«Բացվել է արդեն նոր մի դար,— ասում է վեպի հերոսներից մեկը,— ու 

այդ նոր դարի ոսկի դռների առաջ կանդն ել է նոր մարդը։ Նա ճեղքում է տառ՛ 

նապը կյանքի... բռունցքը բարձրացրած դևի դեմ։ Հոգիները նոր ափ են դուրս 

գալիս հիմա։ Նոր ափ է դուրս գալիս և մեր հոգին հայի հոգինմ։ 

Բն որոշ է, որ սփյուռքահայ գրականության մեջ նոր ռևոլյուցիոն շունչ 

մտցնող այս երեք առաջամարտիկներն էլ շատ կարճատև կյանք ունեցան, որով-

հետև գրող լինելուց բացի նրանք մարդկության ազատության համար զենքը 

ձեռքներին պայքարող անձնվեր մարտիկներ էին և զոհվեցին ֆաշիզմի դեմ մըղ֊ 

վող մեծ մարտերում։ 

Ա, Սեման զոհվեց 1940 թ. հյուսիսային Ֆրանսիա յո ւմ՝ Ֆլանդրիա յի ռազ-

մաճակատում, ընդամենը երեսուն տարեկան հասակում։ 

Լուիզա Ասլան յանը Ֆրանսի այի օկուպացման տարիներին Ֆրանսիայի 

լավագույն զավակների կոմունիստների շարքում պայքարեց Ֆրանսի այի 

ազատագրման համար, եղավ Ֆրանսահայ դիմադրական շարժման ղեկավար 

գործիչներից մեկը։ Ակտիվ գործունեություն ծավալեց րնդհատակյա գրակա-

նության տպագրման և տարածման ուղղությամբ։ 

1944 թ• հուլիսին նա իր ամուսնու հետ միասին ձերբակալվեց, ուղարկվեց 

համակենտրոնացման ճամբար, ուր և սպանվեց։ 

Ֆրանսիայի ազատագրական պայքարի ամենաաչքի ընկնող ղեկավարնե-

րից ու հերոսներից էր Միսաք Մանուշյանը, որին ֆաշիստն երր 1944 թ. գըն 

դակահարեցին իր 22 ընկերների հետ միասին։ Գնդակահարությունից առաշ 

Մանուշյանը իր կնոջը՝ Մելինե Մանուշյանին ուղղված նամակում գրում է. 

«Մի քանի ժամից հետո այլևս չեմ լինելու այս աշխարհում։ Շուտով, այս կե-

սօրից հետո՝ ժամը 15-ին կգնդակահարվենք ... Ես մտել էի Ազատության 

բանակի մեջ որպես կամավոր զինվոր և մեռնում եմ երկու մատ հեռու հաղ-

թանակից և նպատակից։ Երջանկություն նրանց, ովքեր պիտի ապրեն մեզա-

նից հետո և պիտի վայելեն վաղվան խաղաղության և ազատության քաղցրու-

թյունը»*։ 

Այդ շրջանի գրականության աչքի ընկնող ներկայացուցիչներից է նաև 

ամերիկահայ գրող Սարապետ Սիտալը, որի «Գիշերեն մինչև լուսաբաց» գիր-

քը լույս տեսավ 1931 թ,։ 

Գրքի խորագիրն ինքնին արդեն խորհրդանշում է նրա նոր որակը։ Կ- Ս ի ֊ 

տալը պատկանում է արևմտահայ գրողների ավագ սերն գին։ Գրական իր 

առաջին քայլերը նա սկսել \է դեռևս 1911 թ Ա յ ն ժամանակ նա ավելի շատ 

զբաղվում էր ժողովրդական բանահյուսության նմուշների հավաքմամբ և մշակ ֊ 

մամբ։ Սակայն, դրա հետ միաժամանակ, իր ինքնուրույն ստեղծագործության 

մեջ նա որոշ տուրք է տվել նաև ազգայնական տրամադրություններին։ Հետա-

գայում իր ստեղծագործության այդ ամբողջ շրջանը Սիտալը կոչել է (ТпГ 

կյանքի գիշերը» և լիո։Ա։ն հրաժարվել նրանից։ 

Ստեղծագործական զարգացման նոր ճանապարհին Ս» Սիտալը իր ուժերն* 

ամբողջությամբ տալիս է ռևոլյուցիոն պոեզի ա յին, միջազգային պրոլետա-

3 Լաս (Լուիզա Ասլանյան), Հարցականի ուզիներոէէւ 
4 Ա՝, Մ ան ուշյան, Ւմ երգը, Երևան, ՀայպետՀրատ, 1955, էշ 271 



НО Հր» т, Գրիգոր,ան 

րի ատի դասակարգային պայքարին, մերկացնում է իմպերիալիզմի հ ակաժո-

ղովրդական, ագրեսիվ բնույթը։ 

V. Սիտալը լի է Ամերիկայի դեմոկրատական ուժերի վերջնական հաղթա-

նակի հավատով։ Նա գիտե, որ իմպերիալիստական գիշատիչները և պատե-

րազմի հրձիգներր, վերջիվերջո, կխորտակվեն, իսկ բանվորները, Ամերիկա-

յի աշխատավոր ժողովուրդը վերջնականապես հաղթանակ կնվաճեն։ 

Երեսնական թվականների սկզբներին գրական ասպարեզ իջած՛ և գրա-

կանության առաջադեմ ուղղությանը հարած նոր երիտասարդության մեջ ամե-

նատաղանդավորը Վահե Վահյանն է։ 1933 թ. լույս տեսած ((Արև անձրև» բա-

նաստեղծությունների առաջին գիրքը, թեպետ և կրում է իր ուսուցչփ՝ բան աս-

ձոեդծ Վահան Թեքեյանի թախծոտ տրամադրությունների որոշ կնիքը, պարու՛-

նակում է անձրևային, տխրամած տրամադրություններից արևին անցնելու 

սսռոզջ ձայներ։ 

1946 թ. լույս տեսած նրա «Ոսկի կամուրջ» բանաստեղծությունների երկ-

րորդ գիրքն արդեն վճռականապես հաստատում է բանաստեղծության մեջ 

նոր, դրական սկզբնավորության հաղթանակը• նա կոչ է անում ծառայել կյան-

քին, պայքարել հանուն վաղվա պայծառ օրվա։ 

Ւնչ որ առի կյանքի հունեն՝ հիմա կյանքին կուտամ կրկին 

Ես՝ համայնքին հետ բաբախուն, այլ սոսկ հյուլեն անոր հետին^է 

Իսկ այս համայնքի մեջ նա արդեն տեսն ո սէ Է նոր կոփվածքի մարդկանց 

Հծնունդը, որոնք պիտի վերափոխեին կյանքը, ((Նոր ձևով հերկեին հին հողը»։ 

Նոր պոեզիայի ստեղծման ճանապարհին Վահե Վահ յանի առաջին քա յլերը 

վեհերոտ են։ Սակայն հաջորդ տասն ամ յակում նրա ձայնը հնչում Է իր ամբողջ 

ուժով։ Հե տագայո ւմ նա կանգնում Է սոցիալիստական ռեալիզմի առողջ դիր՛ 

քերի վրա։ 

Գրական այդ նույն ուղղությանը հարեց նաև ամերիկահայ լրա գրոզ-ար-

ձակա գիր֊ բան աստ եղծ Հակոբ րույումճյանը։ 

Հակոբ Գույումճյանի բանաստեղծությունների կենտրոնական թեման իր 

ժողովուրդն Է, իսկ իր ստեղծագործական ոգեշնչման ակունքը իր սովետ ական 

հայրենիքը։ Գեռևս 1936 թ» իր ((Փոթորիկ» ժողովածուում, «Երկիր իմ, խոր-

հըրդային» բանաստեղծության մեջ *հույումճյանը գրում Էր» 

Երջանիկ եմ ես, 

Երկիր լուսերես, 

Որ բախտը ունեմ 

Քեզ միշտ սիրելու, քեզ միշտ զգալու 

Ու փառքիդ մասին 

Նորանուն, շքեղ 

Երգեր գրելու, քեզմով մեծանալու.,.6 

5 Վահե Վ ահ յ ան, Ոսկե կամուրջ, Պեյրութ, 1946, Էջ 8։ 
6 Հ. Գույումճյան, Փոթորիկ, 1936։ 



Երեսնական թվականների սփյուռքահայ գրական զարթոնքը 11 

Հայրենիքի անհուն սերն ու կարոտը Գույումճյանը արտահայտել է իր 
բազմաթիվ բանաստեղծություններում։ Նա պատմում է, որ պանդխտության 
մեք մուրացիկի պես է քաղում ամեն ծաղիկ ու կոկոն։ 

Փակված գտա ամեն դուռ երկինքներու տակ օտար, 
Վախով, դողով քալեցիճ աքսորական ու վտար71-

Մինչդեռ կապիտալիստական շահագործումից ու նեխված ությունից ազա-
տագրված իր նոր, հպարտ սովետական հայրենիքում (ՀՀիա թոք ոսկե արևն» Է 
փայլում, ու մարդն «այլևս ստրուկ չէ»։ Այդ նոր հայրենիքին է հավատարմու-
թյան իր երդումը տալիս բանաստեղծը։ 

Հակոբ Գույումճյանի արձակր ներդաշնակ է նրա բանաստեղծություններին 
և կարծես այնտեղ արտահայտված զգացմունքների շարունակությունն ու զար-
գացումն է։ Նրա արձակ առաջին ծավալուն գործը հանդիսացավ «Արյունոտ 
անապատը»։ Հեղինակն այն կոչել է «Վեպ իրական կյանքե))* սակայն դա վեպ 
հԷ իր առումով, այլ մարդկային մեծագույն ողբերգության ականատեսի խիստ 
հուզիչ հուշագրություններ։ 

СГԱրյունոտ ան ապատը» ինքնակենսագրական բնույթ է կրում։ Համարյա 
արձանագրային ճշտությամբ նա պատմում է իր ընտանիքի կյանքի ու կենցաղի 
մասին։ Գույումճյանը իրական գույներով, միամիտ մանկան շուրթերով պատ-
մում է չլսված տանջանքներից բթացած, հոգեվարքի մեջ գտնվող, ոչնչացվող մի 
ամբողջ ժողովրդի արյունոտ ճանապարհի մասին։ Եվ այդ հուզված պատումը 
դաոնում է ցնցող փաստաթուղթ՝ մի ամբողջ ժողովրդի մարտիրոսացման մասին։ 

Սակ այն անցնում են նաև աքսորի ու գաղթականության, փորձությունների 
А արյունոտ ան ապատներում դեգերելու տ արիները։ Պատանքէг Գույումճյանը 
հաղթահարելով Էլիս-Այլանդ կղզու բոլոր խոչընդոտները ընկնում է, վերջա-
պես, «Ավետյաց երկիր» հռչակված Ամերիկան։ Նրա արձակի երկրորդ ծավա-
լուն գործը «Ահա քեղի Ամերիկան» գիրքը» նույնպես ինքնակենսագրական 
բնույթի է։ Նրան ում Ամերիկան ներկայացված է հենց այնպես, ինչպես այն 
տեսել է դժվարին տանջանքների բովով անցած պատանին։ Թվում է, թե գովա-
բանված արևմտյան քաղաքակրթության աշխարհը պետք է ցնցեր, հափշտակեր, 
կլաներ անփորձ պատանուն։ Սակայն այդպես չի ստացվել։ Պատանի Գույում-
ճյանը չի շլանում ամերիկյան կյանքի արտաքին փայլով, ռեկլամ-գովազդների 
Հույսերով։ Այդ կյանքի լավ երևույթների կողքին նա կարողանում է տեսնել 
նաև ծիծաղելին ու այլանդակը։ Եվ իր մեղքը չէ, եթե այդ վերջինը ավելի 
շատ էէ 

Հեղինակը նկարագրում Է ամերիկյան իրականության այլանդակություն-
ները բանվոր դասակարգի շահագործումը, ոստիկանական ռեժիմը, հակակո-
մունիստական պրոպագանդա յի կեղծիքը, ռասսա յա կան խտրության հակա-
մարդկային երևույթները, բարոյական անկումր և դրան հակադրում սովետա-
կան Ռուսաստանը։ 

Սուր, սպանիչ սատիրայով Է խոսում հեղինակը դաշնակցականների մա -
Հ՛ին, որոնք ստորաբար զրպարտում են Սովետ ական երկիրը։ Նա միաժամանակ 
ցույց Է տալիս նաև, որ սփյուռքահայությունը նողկանքով երես Է դարձնում 

7 <Հ> Վույում ճյան, ճեղքված սիրտ, Ֆք&լատելֆիա, 1947, Էք 221 

դաշնակցականներից, արժանի Հակահարված տալով նրանց, և ավելի ու ավելի 
է կապվում իր ծաղկող հայրենիքի՝ Սովետական Հայաստանի հետ։ 

Հակոբ Գույումճյանր կարողանում է դիտել կյանքը, ճիշտ րնդՀ անրացում-
ներ և հետևություններ անել, հաղորդակից դարձնել նրանց իր ընթերցողներին։ 
Սակայն, ինչպես իր չափածո գործերում, նույնպես և արձակի մեջ, նա չի կարո* 
ղանում հասնել կատարողական արվեստ ի բարձր վարպետ ութ յան, սա նրա 
ստեղծագործության թույլ կողմն է։ 

Ա. Սեմայի հրատարակած «Մշակույթ» առաջադիմական պարբերականին 
աշխատակցում էին նաև Պետրոս Աորյանը, Սեմայի քույրը՝ բանաստեղծուհի 
Մ արի Աթմաճյանը և ուրիշները։ 

Միսաք Մանուշ յանը, Ա« Սեման, Լասը (Լուիզա Ասլան յանը), Կարապետ 
Սիտալր սփյուռքահայ հետեղեռնի գրական զարթոնքի այն առաջին ներկա յա ֊ 
ցուցիչներն էին, որ գրական նոր ռևոլյուցիոն ուղղության հիմքերն էին դնում: 
Նրանք սփյուռքահայ իրականության մեջ գաղափարական արվեստի, առաջա-
դեմ գաղափարական գրականության, բարոյական և դաստիարակչական բարձր 
նպատակներ հետապնդող դրականության иտեղծման առաջին ռահվիրաները 
հանդիսացան։ 

Այդ ուղղության ներկայացուցիչները հասել էին քաղաքական մտածողու-
թյան այնպիսի մի մակարդակի, որը հնարավորություն էր տալիս նրանց այ՝ 
սօրվա կյանքր դիտել գալիքի բարձունքներից և իրենց ամբողջ գործունեու-
թյունն ու ստեղծագործությունը ծառայեցնել ապագան մոտեցնելու գործին։ 
Նրանց ստեղծած գրականությունը թևավորված էր գալիքի պայծառ տեսիլքով։ 

Այդ ուղղության ներկայացա գի չների երկրորդ կարևոր առանձնահա տկու֊ 
թյունՆ այն է, որ նրանք չ/էին ամփոփվում ազդյսյին սահմանափակության նեղ 
շրջանակներում, այլ դառնում էին համամարդկային գաղափարների և իդեալ-
ների արտահայտիչներ։ 

Իրենց համար ուղենիշ ու դրոշակ դարձնելով իրենց հայրենիքում ստեղծ 
վող սովետահայ գրական ությունր, նրա օրինակով նրանք իրենց ստեղծագոր-
ծությունը հագեցնում էին խորը գաղափարայնությամբ, այն ուղղում էին կա-
պիտալիստական իրավակարգի և и ոց իա լական անհավասարության դեմ։ Այդ 
գրականությունը դեռ սոցիալիստական գրականություն չէր է սակայն նա իր մեջէ 

անշուշտ, արդեն կրում Էր սոցիալիստական գրականության առանձին սաղմերը է 
Րր առողջ հիմունքներով այդ ուղղությունը զարգացման Լայն հեռանկարներ 
ուներ և այն բուռն ծաղկման հասավ հաջորդ տասնամյակներում։ Եվ հենց այդ 
տեսակետից Է, որ նրանց ստեղծած գրականությունը պատմական խոշոր արժեք 
Է ներկայացնում։ 

Նրանցից շատերի գործերն իրենց գեղարվեստ ական արժանիքներով երբեմն 
չեն հասնում ձևի կատարելության, բայց նրանք կմտնեն գրականության պատ-
մութ յան մեջ, որպես գրական նոր ուղղության ստեղծման շրջանի առաջին հու-
զիչ գրական վավերագրեր։ 

Դրա մեջն Է հենց նրանց ուժն ու արժեքը։ 
Գրական այդ ուղղությունը հետագայում 40—50-ական թվականներին 

կյանքի պիտի կոչեր շնորհալի գրողների մի փայլուն սերունդ՝ Գեղամ Սևան, 
Գառնիկ Ադդարյան, Արմեն Դար յան, Վահագն Սարգսյւսն, Սմբատ Տերունյան, 
Վահրամ Հաճ յան, Նշան Շահեն և շատ ուրիշներ, որոնք իրենց ստեղծա գործու-

թյան միակ մեթոդը պետք է դարձնեին սոցիալիստական ոեալիզմր, իրենց 
ստեղծագործությունները հագեցնելով կոմունիստ ական խորը գաղափարայնու-
թյամբ։ 

* * * 

Երեսնական թվականներին սփյուռքահայ գրականության մեջ գործում էր 
գրողների մի այլ խումբ ևս, որի մեջ մտնողների մի մասը նոր գրական անուն-
ներ են. Բեն ի ամին Նուրիկյան, Վահե Հայկ, Անդրանիկ Անգրեասյան, մյուսնե-
րից հին գրական սերնդի վերապրած ներկայացուցիչները՝ Զարուհի Գալեմքեր-
յան, Լևոն Ս ես րոպ, Զարեհ Պլպուլ, Նաղարեթ Մանկունի, Հակոբ Մնձունի Л 
ուրիշներ։ Գրական կյանքի ընդհանուր աշխուժացման հետ նրանք ևս ստեղծա 
գործական ակտիվացման որոշ նշաններ են ցուց արերում։ Գրողների այս խում-
բը շի տարվում գրական նոր մոդեռն ուղղություններով ու մտայնությամբ, հե-
ռու Է նաև գրական ռևոլյուցիոն սոցիալիստական ուղղությունից ու գաղափար-
ներից։ Հավատարիմ քննադատական ռեալիզմի ավանդներին, նրանք իրենց 
գրվածքներում օբյեկտիվորեն վերարտադրում են կյանքի իրական պատկերնե-
րը, հակասությունները, կենցաղային դրվագները։ Սակայն արժեքավորն ու 
գնահատելին նրանց ստեղծագործության մեջ քննադատական պա թոսն Է այդ 
կյանքի նկատմամբ և իրենց համակրանքն ու սերը ժողովրդի հասարակ ներկա-
յացուցիչների հանդեպ։ 

Զգալի տեղ Է բռնում նրանց ստեղծագործությաններում հին հայկական 
գյուղն իր նահապետական կենցաղով ու բարքերով, և հայ աշխատավոր գյու-
ղացու չարքաշ, տաժանակիր կյանքը։ 

Գրական այդ խմբի աչքի ընկնող ներկայացուցիչներից Է Բենիամին Նու-
րիկյանը, որի պատմվածքներ ի առաջին ժողովածունճ «Այգեկուտք» խորագրով, 
լույս տեսավ 1937 թ.։ Փոքրիկ, գողտրիկ պատկերներով, մեծ ջերմությամբ ու 
հուզականությամբ հեղինակը տալիս Է սփյուռքահայ պարզ, հասարակ մարդ-
կանց , բանվորների ու գեղջուկների կյանքը, նրանց դառնությունն ու խինդը: 
Բենի ամին Նուրիկյանը խոր համակրանք ու սեր Է տածում դեպի իր հերոսները, 
դեպի հասարակ, աշխատավոր ժողովուրգր։ Շատ գրավիչ Է նրա ոճի պարզու-
թյունը, դիտողականությունը։ Բենիամին Նուրիկյանը փորձում Է շարունակեք 
արևմտահայ մանրավեպի փայլուն վարպետների լավագույն ավանդները։ 

Այդ ժամանակաշրջանում գրական ասպարեզ իջավ նաև սփյուռքահայ ար-
դի արձակի լավագույն ներկայացուցիչներից մեկը՝ Վահե Հայկր՝ իր «Հայրենի 
ծխան» պատմվածքների ժողովածուի աոաջին հատորով։ Հետագա տարիներին 
նա այդ նույն խորագրի տակ հրատարակեց պատմվածքների ևս երեք հատոր։ 
Շատ լավ ծանոթ լինելով սփյուռքահայերի կյանքին, նա կարող վրձինով պատ-
կերում Է այդ կյանքն իր բարդ ու բազմատեսակ երանգներով, և, ինչպես հա-
տուկ Է ճշմարտացի արվեստին, նա իր ընդհանրացումների մեջ դուրս Է գալիս 
ամերիկահայ փոքր գաղութի նեղ սահմաններից և դիմակազերծ անում ժամա-
նակակից կապիտալիստական աշխարհի ողջ սուտն ու կեղծ բարեպաշտությու-
նը, այդ նեխած հասարակության դատապարտվածությունը։ 

Վահե Հայկի փոքրիկ պատմվածքներում ճշմարտացիորեն արտացոլված Է 
ժամանակակից դրամատիրական հասարակության ստորին և վերին խավերի 
կենցաղն իր բոլոր հասարակական-տնտեսական հարաբերություններով, թե ֊ 
պետ հեղինակն այդ մասին չի խոսում ուղղակիորեն։ Իբրև ուշադիր դիտող-ար-

վեստագետ՝ նա պատկերում Է կյանքն այնպես, ինչպես որ այն կա, թողնելով 
որ ընթերցողն ինքն անի իր հետևությունները է Նույնիսկ այն դեպքերում, երր• 
Վահե Հայկը ակամա պետք Է եզրակացություն հանի, նա այդ անում Է այլա-
բանական ձևով, երբեմն շատ նուրբ, հազիվ նկատելի հումորով։ Հենց դա Է, я/г 
նրա պատմվածքները դարձնում Է առանձնապես համոզիչ ու ճշմարտացի։ Նա 
դրում Է դոլլարի ուժի տակ կքած մարդկանց մասին, հասարակության ծախու 
բարոյականության մասին, ծախված կամ դժբախտ սիրո մասին, փոքր մարդ-
կանց մեծ վշտի մասին։ 

Սփյուռքահայ դրականության ավագ սերնդի ներկայացուցիչներից Լևոն՛ 
Մեսրոպն այդ տարիներին ակտիվ գրական գործունեություն Է ծավալում։ Բա-
վական երկար ժամանակ Լևոն Մեսրոպը եղեւ Է դաշնակցության շարքերում 
սակայն հետագայում հիասթափված խզել Է իր կապերը այդ կուսակցության\ 
հետ և հանդես եկել նրա ակտիվ մերկացնողի դերում։ 

Իր «Տարես, «Հաշիշին» վեպերում, «Քերբելայի գիշերները» հեքիաթ-պատմ-
վածքում տվել Է ֆեոդալական Արևեփի բարքերի ու կենցաղի գեղեցիկ, իրական 
պատկերները։ «Կախարդող լեռը և ներգաղթող ձին» վեպը մի փորձ Է անցնե-
լու իր համար նորճ հայրենադարձության և ներգաղթի թեմային։ Լևոն Մե սրոպը 
Սովետական Հայաստանի ջերմ բարեկամներից Էէ 

ՀԷարուհի Գալեմքերյանը, Հակոբ Մնձունին, Նազարեթ Մանկունին, ՏՀարեհ 
Պլպուլը, Թոր ո и Ազատ յանը, Լութֆի Մինասը, Վահրամ Տ ատ րյանը, Ս արգիս 
Սահ ակ յանը իրենց բազմաթիվ գործերում տվել են հայկական գյուղական 
կենցաղի բազմաթիվ գեղեցիկ նկարագրություններ, պատկերներ, խորհրդածու-
թյուններ։ 

Նրանց հույսերի աշխարհը հիմնականում մտորումներն են Ժողովրդի ծանր 
ճակատագրի, աշխատավոր մարդկանց չարքաշ կյանքի և տիրող սոցիալական 
անարդարության մասին։ 

Այդ խմբի ներկայացուցիչներից Նազարեթ Մանկունին երկար տարիներ 
աշխատել Է Ամերիկայում որպես գործարանային բանվոր, մոտիկից ճանաչեք 
և մտերմացել Է ոչ միայն հայ, այլև օտարազգի աշխատավորների ու մտավորա-
կանների հետ/ Աւդ ամենը, հատկապես տարբեր ազգությունների աշխատավոր-
ների եղբայրական միասնության թեման, նա դարձրել Է իր պատմվածքների 
նյութը։ Իր հերոսների մասին նա գրում Է. «Անոնք ես փնտրած, գտած և իմ ան -
պաճույճ լեզվով նկարած եմ։ Իմ փոքր հասակես մինչև 72 տարիքս ես անոնցմե 
բնավ չբաժանեցա և ոչ աչ անոնք ինձմե։ Եվ այս ընկերակցությունը սրտիս 
ամենամեծ հրճվանքն Է պատճառած»։ Ն, Մանկունին պատկերում Է հետպատե-
րազմյան տագնապալից կյանքը, տնտեսական ճգնաժամը, նրա ծանր հետե-
վանքներր աշխատավոր մարդկության համար և վերջիններիս անքակտելի բա֊ 
րեկամությունն ու միասնությունը։ 

«Թոմասսո» պատմվածքում նա նկարագրում Է Ամերիկայի 1929 թ, տնտե-
սական մեծ ճգնաժամի տարիներին իտալացի երաժշտագետ Թոմասսո Մար 
թինիի մի կտոր հացի համար մղած տանջալից պայքարը։ Ալևոր արվեստագետը 
տնտեսական տագնապի հետևանքով կորցնում Է իր բարեկեցիկ դրությունը, և 
որպեսզի սովամահ չյլինի՝ հարկադրված Է փողոցներում պաղպաղակ վաճառեր 
Հեղինակը մերկացնում Է ամերիկյան դեմոկրատիայի «արդարությունն» ու «հա-
վասարությունը»։ 

Նույն այգ ճգնաժամի ծանր հետևանքների նկարագրմանն Է նվիրված «Մա՛֊ 

լաթիացի Մին աս» պատմվածքըէ Տնտեսական այդ ահավոր ճգնաժամի հետևան-
քով միլիոնավոր ընտանիքներ քայքայվեցին և հարկադրված եղան իրենց տներնу 
ու կալվածները հանձնել վաշխառուներից վերցրած պարտքի ու տոկոսների 
փոխարենէ Տնտեսական այդ տագնապը հազարավոր աշխատավորների մղեց 
ինքնասպանության։ Մալաթիացի Մինասր Նույնպես ծանր օրեր ապրեց ճգնա-
ժամի հետևանքով։ Սակայն հայ գյուղացուն հատուկ համառությամբ նա դիմա-
դրեց դժվարություններին, մինչև որ Մայր Հայրենիքը ներգաղթի կոչ ուղղեց իր՛ 
պանդուխտ որդիներին։ Մալաթիացի Մինասը ներգաղթում Էճ լսելով <гհայրենի 
աշխարհի արտին, ջրին, թուփին, և աճյունացած պապերու ոգեկոչող շունչն ու 
առինքնող կանչը, որ կուգար հողի ընդերքեն»։ 

Շատ հետաքրքիր դեմք է երեսնական թվականներին գրական ասպարեզ 
իջած Անդրանիկ Անդրեասյանը։ 

Անդրեասյանի մեջ միանում են մանրավիպագիրը և լրագրողը։ Շնորհալի 
հրապարակախոսը գրքից-գիրք աճում է նաև իբրև արձակագիր։ Հմուտ և փորձ-
ված լրագրողն իր գրական երկերում շարունակում է հրապարակախոսական 
պայքարը թունոտ ծաղրի ենթարկելով շրջապատող միջավայրի արատավոր ու 
թշնամական քաղաքական գաղափարները և ուղղությունները։ 

Ա. Անդրեսյանը ևս իր սերնդի մտավորականներից շատերի նման տեսել 
է կոտորածի ու փախուստի բոլոր սարսափները, ճաշակել է որբի զրկանքներով 
լի, հյուծող կյանքը։ Րր պատմվածքներում նա հաճախ է դիմում այդ օրերի հի-
շողություններին, սակայն ոչ թե այդ սարսափների սոսկ արձանագրման, այլ 
իր հիշողություններն այսօրվա քաղաքական պայքարի նպատակներին ծառա-
յեցնելու համար։ 

Անդրանիկ Անդրեասյանի պատմվածքներում մեծ տեղ է հատկացված ռա-. 
սայականության գարշելի քաղաքականության մերկացմանը։ Հեղինակը տո-
գորված է ժողովուրդների բարեկամության պայծառ գաղափարներո վ, *Ար-

ց ունք ի կաթիլներ» պատմվածքում Ա. Ան դրեասյանը պատմում է ամերիկյան բա-
նակի շարքային զինվոր Ֆիլիպ Ջեկսոնի մասին, որը մեծացել է Ալաբամա նա-
հանգում և իր մոր կաթի հետ նա ներծծել է նաև ռասայական բոլոր նախա-
պաշարումները։ Նրա հոգեկան աշխարհը սահմանափակված է եղել ֆուտբոլա-
յին ու բեյզբոլային մրցումների և Հոլիվուդի կինո՛աստղերի նկատմամբ ունե-
ցած հետաքրքրությամբ։ Բայց ահա նա ընկնում է բանակ, որտեղ ծանոթանում 
է տարբեր նահանգներից եկած, տարբեր մաշկ ունեցող, բայց միատեսակ անձ-
նազոհությամբ իրենց հայրենիքը պաշտպանող մարդկանց հետ։ Բանակի այգ 
շրջապատում անցկացրած մի քանի ամիսները արմատական փոփոխություն-
ներ են առաջացնում նրա հայացքների և պատկերացումների մեջ։ Արձակուր-. 
գով տուն վերադառնալով[՝ նա լսում է հրեաներին և նեգրերին ոչնչացնելու ան-
հրաժեշտության մասին քեռու ճառերը, և, ի մեծ զարմանս իր հարազատներիֆ 

հակահարված է տալիս իր քեռուն։ Հաջորդ օրը նա եկեղեցում տեսնում է, թե 
ինչպես ռազմաճակատում վիրավորված՛ և բազմաթիվ շքանշաններով պար-
գևատրված սերժանտը մնում է ոտքի վրա կանգնած, որովհետև սևերին հատ -
կացված բոլոր տեղերը զբաղված են, իսկ սպիտակներին հատկացված աթոռ-
ներին,— որոնք դեռևս զբաղված չեն,— նա չի համարձակվի նստեի այդ մասին 
նրան նախազգուշացնում է պատին փակցված հայտարարությունը։ Ֆիլիպ, 
Ջոկոնսը ցուցադրաբար տեղից ելնում է և ողջ ժամերգության ընթացքում 
կանգնած մնում։ Նրա օրինակին են հետևում նրա երեք զինվոր ընկերներըէ 

Նրանք բոլորը եկեղեցուց դուրս գալիս զինվորական ողջույն են տալիս նեգր 
սերժանտինք թեև. աստիճանով նա նրանց ստորադրյալն Էր։ 

Եր թեմայով այդ պատմվածքին Է ձայնակցում Անդրանիկ Անդրեասյանի 
ՀէՎարձատրությունյ> պատմվածքը, որի հերոսը՝ ֆի լիպին ցի սպա Ռո գրի գոն 
Մանիլայի մարտերում արտակարգ անձնվիրություն և հերոսություն Է ցուց ա -
բերում։ Նա կորցն՛ում Է ոտքը, բայց, ի հատուցումն այդ բանի, շքանշանների 
հետ մեկտեղ նա ստանում Է ևս մի պարգև՝ ուղեգիր — ճանապարհորդելու իր 
րմբոնմամբ, դեմոկրատիայի և կուլտուրայի ավետյաց երկիրը՝ Ամերիկանւ 
Սակայն Ամերիկայում գտնվելու աոաջին իսկ օրը նա հանդիպում Է ծանր ու 
դառն հիասթափության։ Գնացքում փոքրիկ ամերիկուհին մանկական ան միջա ֊ 
կանությամբ իր արհամարհանքն Է արտահայտում նրան այն պատճառով, որ 
նա սպիտակ չէ, որովհետև նա հորից լսել է, թե ֆիլիպինցիներր կեղտոտ, վատ 
մարդիկ են։ Ռոդրիգոն քաղցած է, բայց նրան ներս չեն թողնում վա գոն - ռես ֊ 
տ որան, որտեղ գերի հի աչեր ականն երին ամենայն սիրալիրությամբ սեղաններ 
են տրամադրել։ Հիասթափված և րնկճված (Ւոդրիգոն ընդհատում է անհյուրրն-
կալ Ամերիկայով կատարվող իր ճանապարհորդությունը ու վերա դառնում իր 
հարազատ Լուզան կղզին։ 

Մռայլ պատկերներով մերկացնելով ամերիկյան կենցաղի և բարքերի ողջ 
հյուծախտը, Անդրանիկ Անդրեասյանը դի մա/լա զերծում է ամերիկյան կեղծա-
վոր <гմարդասիրությունըդատապարտ ում ցեղապաշտությունը և փառաբան՛-
ված <хամերիկյան դրախտը»։ Մեծ ջերմությամբ են գրված նրա պատմվածքները 
արհամարհված սևամորթների մասին կամ ամերիկացի առաջադեմ գիտակից 
այն տարրերի մասին, որոնք հասել են ինտերնացիոնալ միասնության անհրա-
ժեշտության բարձր գիտակցությանը։ 

Անդրանիկ Անդրեասյանի գրվածքների խոշոր մասը նվիրված է մեծ եղեռ-
նի արհավիրքներից փրկված հայ մանուկներին, գաղութահայերի հայրենադար-
ձության թեմային։ Ինչպես և Վահե Հայկը, նա մտահոգված է և ահա զան գոսք 
է սփյուռքահայության լուծման օրավուր աճող վտանգի դեմ պայքարելու մտա-
հոգությամբ։ 

Այսպիսով Անդրանիկ Անդրեասյանի և ուրիշների գործերի օրինակով 
մենք տեսնում ենք, որ քսաներորդ դարի քաղաքական - հասարակական մեծ 
իրադարձությունները իրենց որոշակի կնիքը պիտի դնեին նաև գրական այն հին 
ուղղության վրա, որ ծանոթ է քննադատական ռեալիզմ անունով։ Այդ ուղղության 
ներկայացուցիչները ևս պատմական նոր ուղիներում ձեռք են բերոսէ ավելի ակ -
տիվ քաղաքական մտածողություն։ Նրանց ստեղծագործությունն ելւր օբյեկտիվ 
իրականության պասսիվ հայեցողական սառը վերարտադրումից դառնում են 
ավելի ակտիվ, միտումնավոր, շեշտվածորեն ու ցցուն ի հայտ են բերում հե-
ղինակի քաղաքական համակրանքները։ 

Նույն երեսնական թվականներին սփ յուռքահայ իրական ութ յան մեջ ստեղծ֊ 
վել էր նաև հետադիմական ուղղության մի գրականություն, որն իր բավական 
ուժեղ արտահայտությունն ունեցավ հատկապես երկու պատերազմների միջև 
ընկած ժամանակամիջոցս։ մ։ Ներկայումս այդ գրական ութ յո ւնր խոշոր չափով 
կորցրել է իր ազդեցությունը, սակայն նրա ներկայացուցիչները դեռ կան, գոր-
ծում են։ 

Այդ գրական ութ յան ներկայացուցիչների համար բնորոշր դրականությունը 
կոնկրետ սոցիալական դերից զրկելը, ռեալ իրականությունից կտրելը, իռա-

ցիոնալի՝ բանականության Համար անըմբռնելիէ ենթակայականի աշխարհր 

տանելը, այն միստիկականության, երազա կանության մշուշով պար ոլրելը։ 

«Ստեղծագործական ազատություն)) կեղծ նշանաբանի տակ գրականությանն ու 

արվեստին նրանք հաղորդում են բուրժ՛ուա կան-ան արխ իստակ ան, անհատա-

պաշտական ոգի, աշխատում ղրկել գրականությունը ամեն տեսակի գաղափա-

րականությունից և բովանդակությունից։ Նրանք գռեհկացնում, կոպտացնում են 

անգամ մարդկային ամենամաքուր զգացումը՝ սերր, պատճառաբանելով, որ 

((Սերը կորսնցուցած Է իր ռոմանթիզմր և դարձած շոշափելի», իբր թե ժամանա-

կակից քաղաքի կյանքի պայմաններում վերացել են այդ ռոմանտիզմի բոլոր 

անհրաժեշտ նախադրյալները* «Կր պակսի սոխակը։ Կը պակսի նաև Լուսինը՝ 

նույնիսկ լիալուսին գիշերովք՝ Էլեկտրական լույսերով բազմագույն և բազմաձև 

հոսանքներուն առջև»°։ Եվ քանի որ սերը դառել Է շոշափելի, ապա կեցցե մեղկ 

Էրոտիկան, սեկսուալ և անասնական բնազդները։ Նրանք տեսնում են իհարկե 

տիրող սոցիալական անարդարությունն ու հակասությունները, սակայն ոչ 

միայն չեն մերկացնում ժամանակակից դրամատիրության մռայլ ու դժնի իրա-

կանությունը, այլ ընդհակառակը կեղծում են օբյեկտիվ ճշմարտությունը, վար-

դագույն երանգներ տալիս նրան։ Եվ քանի որ սևր սպիտ ակի տեղ ներկայաց-

նելը այնքան Էլ հեշտ չէ, ապա աշխատում են ներկայացնել ամեն ինչ այնպես, 

որ իբր չարիքր մարդկային հասարակայնության մեջ այնքան համընդհանուր 

բնույթ է ստացել, որ զուր է նրա առանձին արտահայտությունների դեմ պայ-

քարելը, պետք է հաշտվել այդ ամենի հետ և չտեսնել, երես դարձնել չարիքից։ 

м Պե տք չէ վրդովվել, պետք չէ ընդվզել, պետք չէ առհասարակ բանականությանը 

դիմել։ Նրանք անիծում են կյանքր, ներկայացնելով այն որպես համատարած 

™ մղձավանջ և իրական աշխարհին հակադրում աբստրակցի անճ վերացական ու -
М 

թյունը։ 

Բուրժուա կան անկումային մտայնության և գրականության բոլոր ձևերը, 

վերջին հաշվով հանգում են իրականության կեղծմանը։ Այդ ուղղության ներ-

կայացուցիչները վերջնականապես կորցրել են հավատը դեպի մարդը, դեպի 

ամեն տեսակ դրական արժեքները, դեպի բանականությունը, դեպի լավ ապա-

գան։ 

* * * 

Եթե փորձենք հանրագումարի բերել սփյուռքահայ գրականության մեջ այդ 

շրջանում կատարված սկզբունքային լուրջ ու խոշոր տեղաշարժերը, ապա վըս-

տահորեն կարող ենք արձանագրել, որ սվւյուռքահայ գրականության երկու բա-

նակների միքև կատարվել Է վճռական ու կարևոր սահմանագծում։ Ղաշնակցա-

կան հետադեմ բանակը, շարանակելով իրեն հատուկ շառլատանությունն ու 

անամոթ ստախոսությունը, հետզհետե ավելի Է մխրճվում մտավոր ու բարոյա-

կան նեխման ու քայքայման տիղմի մեջ։ Այդ գրականությունր չի տվել ոչ մի 

նոր անուն, ոչ մի քիչ թե շատ աչքի ընկնող գործ։ Մինչդեռ սփյուռքահայ առա-

ջադեմ գրականությունն ամրապնդվում Է օրեցօր դեպի իրեն քաշելով նորանոր 

առողջ ու կենսախինդ ուժեր, տասնյակ նոր անուններ։ 

Առաջադեմ գրողների ճակատը նույնպես այսօր արդեն իր արտահայտման 

երկու ընդգծված տարբեր թևերն անի քննադատական ռեալիզմի ուղղության 

գրողներ և նոր, զարգացող սոցիալիստական ռեալիզմի գրողներ։ 

Սոցիալիստական ռեալիզմի ուղղությունը թեպետ ամենաերիտասարգն է 
սփյուռքահայ իրականության մեջ, սակայն անվիճելի կերպով այսօր սփյուռ-
քահայ գրականության ամեն ա զարգացող ու լայն հեռանկարներ ունեցող 
թևն է ներկայացնումւ Այգ գրականությունը մեծ լափով աճել է ոչ միայն քա-
նակապես, այլ գլխավորապես իր ներքին պոտենցիալով (ներուժայնությամբ)։ 
Այգ գրականության հասարակական ներուժությունը բնորոշվում է հեղինակ-
ներին հուզող խնդիրների մասշտարականությամբ, նշանակությամբ։ Համարյա 
բոլոր սփյուռքահայ գաղութներում արդեն կան ու գործում են նոր մտածողու-
թյան և առաջադիմական հայացքների գրողներ, որոնք ստեղծում են խորը 
մարդկային մի գրականություն՝ հագեց ած սուր սոցիալական պաթոսով, գե-
ղարվեստական նոր արտահայտման ձգտմամբ, գալիքի հավատով։ 

Գրողների այս սերունդը արդեն պատկերում է արդիականության նոր հե-
րոսին՝ նոր մարդուն, որն ունի ուժեղ կամք և նպատակասլաց ությռւն ՝ տիրող 
անարդարության վերացման նկատմամբ, ունի ակտիվ վերաբերմունք դեպի 
կյանքը։ Նոր հերոսը կոփված է սուր հասարակակ ան -քաղաքական ընդհա-
րումների բովում և իր բնավորության ու մտածողության մեջ մարմնավորում է 
սոցիալիստական գծեր։ Նա մտահոգված է իր ժամանակակիցների ճակատա-
գրով։ Ունի հստակ տեսակետ աշխատանքի ու նրա վերափոխման նկատմամբք 
Տե սակետ, որ հն արավորություն է տալիս թափանցել երևույթն երի խորքըՒ 

տեսնել այն լայն հեռանկարներով։ Նոր հերոսը ղեկավարվում է գաղափարական 
հստակ ու գիտական կոմունիստ ական չափանիշներով, այդ պատճառով էլ կա-
րողանում է ճիշտ հասկանալ ժամանակակից հասարակական բոլոր երևույթ-
ները։ 

Սփյուռքահայ սոցիալիստական ռեալիզմի ուղղության գրակ անությունը 
արդեն խոշոր հետք է թողել սփյուռքահայ իրականության մեջ։ Իր գոյության 
փաստ ով նա տալիս է ստեղծագործական այդ նոր մեթոդի կենսունակության 
մի նոր ու լավագույն ապացույց։ 

Սփյուռքահայ գրականության ներկա սերունդը հանդես է գալիս արդեն ոչ 
միայն արևմտահայ գրականության լավագույն ավանդների պահպանողի, այլև 
այն շարունակողի և հարստացնողի դերում։ 

Սփյուռքահայ առաջադեմ գրողներն այսօր կատարում են մեծ ու շնորհա-
կալ մի գործ, որի համար ժողովուրդը երախտապարտ է նրանց։ Մեծ զոհողու-
թյունների գնով այսօր նրանք ստեղծում են սփյուռքահայ նոր առաջադիմական 
գրականությունը։ Եվ այդ փաստով արդեն նրանք կմտնեն գրականության պատ-
մության մեջ, որպես մի նոր ու պայծառ շենքի առաջին աղյուսները դնողներէ 


